R w5
KEMENTERIAN TENAGA DAN SUMBER ASLI

KERATAN SURAT KHABAR

SURAT KHABAR

. |IBERITA HARIAN

TARIKH : 271112022 (KHAMIS) | MUKA SURAT | :]16
JABATAN : PPNK / KeTSA
16

BH 27.1.2022

Nasional

Kelantan akui
ada pembalakan
haram di HSK

Kegiatan didakwa
tidak begitu
serius berbanding
negeri lain

Oleh Hidayatidayu Razali
bhnews@nstp.com.my

Kota Bharu: Kerajaan negeri Ke-
lantan mengakui berlaku pem-
balakan haram dan penerokaan
di kawasan Hutan Simpan Kekal
(HSK) di negeri itu.

Timbalan Menteri Besar Ke-
lantan, Datuk Mohd Amar Nik
Abdullah, berkata kegiatan itu
bagaimanapun tidak begitu se-
rius, berbanding di negeri lain.

“Pembalakan haram memang
ada (di Kelantan), misalnya ada
orang kampung hendak buat ke-
bun, dia hendak tanam durian,

kelapa sawit, jadi dia tebang hu-
tan simpan.

“Dari segi undang-undang me-
mang salah menceroboh hutan
simpan dan kita tidak akan ber-
tolak ansur bila ada kesalahan,
kita akan ambil tindakan,” ka-
tanya selepas menghadiri Me-
syuarat EXCO di Kota Darul-
naim, di sini, semalam.

Media sebelum ini melapor-
kan, sindiket meneroka HSK se-
cara haram dengan menanam
kelapa sawit sebelum menjual
tanah berkenaan pada harga ren-
dah kepada orang ramai.

Itu antara taktik terbaru sin-
diket pencerobohan HSK, yvang
dikesan Jabatan Perhutanan Ne-
geri Kelantan (JPNK).

Ketika ditanya dakwaan punca
pembalakan haram yang menye-
babkan harimau masuk ke per-
kampungan Orang Asli di Gua
Musang, Mohd Amar berkata,
tanggapan itu tidak betul.

“Harimau masuk kampung bu-

kan kerana penebangan hutan.
Kita ada baca kenyataan Jabatan
Perlindungan Hidupan Liar dan
Taman Negara (Perhilitan) Ke-
lantan yang menyebut harimau
masuk kampung sebab harimau
kena penyakit.

“Keadaan ini menyebabkan
harimau merayau dalam kam-
pung Kerana tidak boleh mencari
makanan seperti biasa. Kalau
kita hendak salahkan peneba-
ngan balak, itu tidak betul.

“Banjir sikit pun nak salahkan
penebangan balak. Benda itu bu-
kan begitu,” katanya sambil me-
nambah Perhilitan kini sedang
memburu dua harimau itu.

Mohd Amar menasihatkan
Orang Asli di kawasan itu untuk
tidak keluar rumah dan bantuan
turut disalur kepada mereka.

Setakat ini, katanya, tiada pe-
rancangan memindahkan pen-
duduk terbabit berikutan mere-
ka lebih selesa di penempatan itu
berbanding lokasi baru.

